
1. SMJERNICE KORISNICIMA SREDSTAVA REVOLVING FONDA ZA PROJEKTE ENERGIJSKE 

EFIKASNOSTI USPOSTAVLJENOM PRI FONDU ZA ZAŠTITU OKOLIŠA FBIH  

 

Revolving fond (u daljem tekstu: RF) je fond određenih novčanih sredstava uspostavljen od strane Fonda za 

zaštitu okoliša FBiH za finansiranje unaprijed definisanih, odgovarajućih projekata iz domena energijske 

efikasnosti pod uslovima utvrđenim Pravilnikom o kriterijima i mjerilima za ocjenjivanje zahtjeva za 

finansiranje projekata energijske efikasnosti sredstvima Revolving fonda (Sl. Novine FBiH broj: 91/15), i to 

putem zajmova. 

Ove smjernice predstavljaju osnovna uputstva o uslovima i načinu dodjele sredstava potencijalnim 

korisnicima Revolving fonda  koja se koriste za realizaciju kvalifikovanih projekata energijske efikasnosti. U 

smjernicama su pobrojana generalna pravila i procedure koji trebaju biti poštivani u procesu prikupljanja i 

odabira projekata koji su prihvatljivi za finansiranje od iz sredstava RF, kao i smjernice za implementaciju i 

monitoring odabranih projekata. 

Zakonski osnov 

Zakonski osnov na kojem se temelji implementacija projekata energijske efikasnosti iz sredstava Revolving 

fonda i koja je osnova za izradu ovih Smjernica, bazira se na sljedećim pravnim aktima: 

 Zakon o Fondu za zaštitu okoliša FBiH (Službene noviname Federacije BiH br. 33/03); 

 Statut Fonda za zaštitu okoliša Federacije Bosne i Hercegovine (Službene noviname Federacije BiH 

br. 33/06); 

 Pravilnik o uslovima koje moraju ispunjavati korisnici sredstava Fonda za zaštitu okoliša Federacije 

Bosne i Hercegovine (Službene novine Federacije BiH br. 75/10); 

 Pravilnik o uslovima i načinu dodjele zajmova ili pozajmnica i drugih sredstava Fonda (Službene 

novine Federacije BiH br. 75/10); 

 Pravilnik o postupku objavljivanja i o odlučivanju o odabiru korisnika sredstava Fonda (Službene 

novine Federacije BiH br. 73/10); 

 Pravilnik o mjerilima za ocjenjivanje zahtjeva za dodjelu sredstava Fonda, odnosno programa, 

projekata i sličnih aktivnosti (Službene novine Federacije BiH br. 73/10); 

 Pravilnik o načinu praćenja namjenskog korištenja sredstava i ugovorenih prava i obaveza (Službene 

novine Federacije BiH br. 73/10); 

 Pravilnik o kriterijima i mjerilima za ocjenjivanje zahtjeva za finansiranje projekata energijske 

efikasnosti sredstvima Revolving fonda (Službene novine Federacije BiH br. 91/15); 

 Ostali zakoni relevantni za specifičnost oblasti koja je predmet Javnog konkursa. 

1.1. ODRŽAVANJE SMJERNICA 

Fond je dužan da blagovremeno vrši usklađivanje ovih uputstava sa relevantnim zakonima i dokumentima 

koji su pretrpili određene promjene, tj. koji su revidovani. 

1.2. SVRHA I SADRŽAJ SMJERNICA 

U skladu sa gore navedenim, svrha smjernica je da: 

1. Osiguraju stabilan i efikasan odnos između Fonda i Korisnika; 

2. Pruže pomoć korisnicima u vidu davanja informacija o procedurama apliciranja, odabira korisnika i 

implementaciji projekata; 

3. Pruže informacije o definisanim procedurama selekcije, ugovaranja i monitoringa projekata, koji se 

finansiraju sredstvima iz Revolving fonda; 

4. Pruže pomoć pri identifikaciji i prikupljanju prihvatljivih projekata; 

5. Pomažu u odvijanju redovnih aktivnosti; 

6. Osiguraju visok stepen finansijske i tehničke implementacije projekta i 

7. Osiguraju Fondu implementaciju adekvatnog sistema upravljanja projektima. 

 

2. USLOVI I NAČINI DODJELE SREDSTAVA IZ REVOLVING FONDA ZA PROJEKTE ENERGIJSKE 

EFIKASNOSTI  

2.1. GENERALNO 

Sredstva Revolving fonda se dodjeljuju u vidu zajmova i koriste se za namjene utvrđene Pravilnikom o 

kriterijima i mjerilima za ocjenjivanje zahtjeva za finansiranje projekata energijske efikasnosti sredstvima 

Revolving fonda. 

Godišnjim i trogodišnjim programom rada Fond utvrđuje raspoloživa sredstva za RF. 

Za svaku poslovnu godinu donosi se program rada i finansijski plan Fonda. 

Finansijski plan donosi Upravni odbor, na prijedlog Direktora Fonda i uz saglasnost Vlade Federacije BiH. 

Sredstva Revolving fonda se mogu dodijeljivati direktno putem Fonda ili posredno, putem odabrane 

partnerske banke. 

Na temelju utvrđenih prioriteta, Fond raspisuje Javni konkurs za dodjelu sredstava iz RF. Prije objavljivanja 

Javnog konkursa za dodjelu sredstava iz RF, Fond može objaviti oglas o najavi istog u najmanje dva dnevna 

lista koja se izdaju na području Federacije BiH kao i na web stranici Fonda. 

2.2. OPĆI USLOVI FINANSIRANJA SREDSTVIMA IZ REVOLVING FONDA 

a) Minimalan iznos zajma po Projektu je 5.000,00 KM; 

b) Maksimalna zaduženost, u bilo kojem trenutku, po Projektu je 250.000,00 KM, a po Klijentu, uključujući 

sve finansirane projekte iz revolving fonda, je 1.000.000,00 KM. Klijent je podnosilac zahtjeva za dodjelu 

sredstava iz Revolving fonda, a koji može biti i korisnik sredstava ili podnosilac zahtjeva u ime korisnika 

sredstava. Klijent, nakon provedenog postupka dodjele sredstava, ukoliko ispunjava uslove u propisane 

javnim konkursom, sa Fondom i/ili partnerskom bankom sklapa Ugovor o finansiranju sredstvima iz RF; 

c) Grace period od 6 do 12 mjeseci; 

d) Rok otplate zajma do 7 godina uključujući i grace period; 

e) Kolateral: Ugovorom se utvrđuju odgovarajući instrumenti osiguranja plasmana sredstava Fonda za 

svaki pojedini projekt, program i sličnu aktivnost u koji se ulažu sredstva Fonda, a koji mora biti 

prihvatljiv od strane Fonda; 

f) Kamatna stopa od 0 do 4% i određuje se za svaki Javni konkurs posebno; 

g) Stimulacija u vidu dodjele granta, koja se ne isplaćuje iz sredstava RF-a: od 0 do 10% od vrijednosti zajma 

po projektu. Odluka o visini i uslovima isplate stimulacije određuje se za svaki Javni konkurs posebno; 

h) Troškovi obrade zahtjeva za finansiranjem, plativi po odobrenju zahtjeva, a prije potpisivanja ugovora o 

zajmu od 0 do 1,0%; 

i) Minimalno vlastito učešće: 10%. 

 
Pod vlastitim sredstvima podrazumijevaju se novčana sredstva klijenta/korisnika, kreditna i sredstva drugih 

finansijskih institucija uložena za pripremu/realizaciju predloženog projekta. 

U navedeni iznos, kao vlastito učešće, priznaju  se aktivnosti: 

a) Pripremne aktivnosti: 

 detaljni energetski audit, izrada projektno-tehničke dokumentacije ukoliko je ista 

zahtijevana, ishodovanje dozvole, angažovanje konsultanta u svrhu realizacije projekta 

b) Realizacije projekta: 

 izvođenje infrastrukturnih mjera po urađenom auditu. 

 

Visina vlastitog učešća mora biti minimalno 10% od ukupne vrijednosti predloženog projekta. 

2.3. KORISNICI 

Korisnici sredstava Revolving fonda uspostavljenog pri Fondu za zaštitu okoliša FBiH za projekte energijske 

efikasnosti mogu biti: 

- pravne osobe (privredna društva, općine, gradovi, organi i tijela federalne uprave i ostali budžetski i 

vanbudžetski korisnici, te neprofitne organizacije); 

- fizičke osobe registrovane za obavljanje djelatonosti (obrtnici); 

- druge fizičke osobe koje koriste objekat (ili objekte) čiji su vlasnici i u koji (ili koje) se implemenatiraju 

mjere energijske efikasnoti finansirane sredstvima putem zajma iz Revolving fonda. 

U slučaju dodjele sredstava iz RF za projekte energijske efikasnosti lice koje podnosi zahtjev za dodjelu 

sredstava je Klijent, a isti može biti i Korisnik sredstava ili Podnosilac zahtjeva u ime Korisnika sredstava. 

Klijent, nakon provedenog postupka dodjele sredstava u skladu sa ovim Pravilnikom, ukoliko ispunjava 

uslove, sa odabranom Bankom sklapa Ugovor o finansiranju sredstvima Revolving fonda. 

Pravne osobe u svrhu apliciranja za dodjelu sredstava u vrijeme podnošenja prijave moraju obezbijediti 

saglasnost o preuzimanju kreditnog zaduženja od nadležnog ministarstva ili upravljačke strukture koja je 

nadležna za donošenje takve odluke u datom pravnom licu. 

2.4. VRSTA PROJEKATA KOJI SE FINANSIRAJU SREDSTVIMA REVOLVING FONDA: 

Sredstvima RF finansiraju se putem zajma kvalifikovani projekti, programi i aktivnosti u svrhu investiranja u 

unaprijeđenje energijske efikasnosti na: 

a) Stambenim objektima 

b) Nestambenim objektima 

c) Industrijskim procesima 

d) Postojećim izvorima toplote i primarnim distributivnim sistemima 

e) Obnovljivim izvorima energije kao mjerama energijske efikasnosti. 

 Kvalifikovani projekti energijske efikasnosti 

Kvalifikovani projekti energijske efikasnosti su projekti rekonstrukcije, renovacije ili opremanja, sa ciljem 

investiranja u stalna sredstva, projektovani da smanje potrošnju energije (uz zadržavanje istog ili poboljšanje 

postojećeg komfora i/ili povećanje efikasnosti proizvodnje industrijskih postrojenja) ili doprinesu povećanju 

korištenja obnovljive energije na mjestu proizvodnje (obnovljivih izvora energije kao mjere energijske 

efikasnosti) sa primarnim ciljem povećanja uštede korištenja energije od strane korisnika sredstava.  

Kvalifikovani projekti energijske efikasnosti moraju ispunjavati najmanje jedan od dole definisanih 

minimalnih uslova: 

a) Koeficijent uštede energije jednak ili veći od 20% od ukupne investicije projekta, za investicije u 

komercijalnu energijsku efikasnost, mjeren na godišnjoj osnovi u vremenu trajanja otplate zajma;  

b) Smanjenje emisije plinova koji uzrokuju efekt staklene bašte (GHG) za najmanje 20% na godišnjem 

nivou;  

c) Minimalna ušteda električne energije (izražena u relativnoj vrijednosti, tj. postotku). 

 

2.5. METODOLOGIJA IMPLEMENTACIJE PROJEKATA  

Proces implementacije projekata energijske efikasnosti sredstvima Revolving fonda provodi se u više faza 

kako slijedi: 

a) Osiguranje preduslova za otvaranje sredstava koji obuhvata izradu programa rada i finansijskog 

plana, dobivanje saglasnosti UO i Vlade FBIH i donošenje odluke UO o raspisivanju poziva; 

b) Raspisivanje konkursa, prijem prijava, evaluacija prijava, odabir korisnika, obavještavanje o odabiru, 

definisanje preduslova i uslova pod kojima se odobreni zajam plasira, te donošenje i proslijeđivanje 

odluke banci nadležnoj za realizaciju plasmana sredstava prema Klijentu/krajnjim korisnicima radi 

potpisa Ugovora o kreditu i realizacije istog; 

c) Praćenje realizacije ugovora, monitoring i evaluacija uspješnosti projekta i izvještavanje. 

3. POSTUPAK OBJAVLJIVANJA KONKURSA I ODLUČIVANJA O ODABIRU KORISNIKA SREDSTAVA 

FONDA ZA ZAŠTITU OKOLIŠA FBIH 

3.1. PREDUSLOVI ZA FINANSIRANJE I REALIZACIJU PROJEKATA ENERGIJSKE EFIKASNOSTI SREDSTVIMA IZ 

REVOLVING FONDA 

Za svaku poslovnu godinu donosi se program rada i finansijski plan Fonda. 

Finansijski plan donosi Upravni odbor, na prijedlog Direktora Fonda i uz saglasnost Vlade Federacije BiH. 

Po odobrenju plana, ukoliko je istim tako predviđeno, Fond pristupa raspisivanju tendera u skladu sa 

zakonskim propisima u svrhu odabira partnerske Banke za posredovanje pri dodjeli finansijskih sredstava iz 

RF. 

Po odabiru Banke, Fond raspisuje Javni konkurs za korištenje sredstava iz RF. Objavljivanje Javnog konkursa 

i odlučivanje o odabiru korisnika sredstava iz RF uređuje se Pravilnikom o kriterijima i mjerilima za 

ocjenjivanje zahtjeva za finansiranje projekata energijske efikasnosti sredstvima Revolving fonda (Sl. Novine 

FBiH broj: 91/15) i drugim aktima Fonda. 

 

 

3.2. ODABIR KLIJENATA/KORISNIKA I IMPLEMENTACIJA PROJEKATA NA BAZI JAVNOG KONKURSA 

3.2.1. Generalna šema odabira klijenata/korisnika sredstava Fonda 

Javni konkurs – objava 

Aplikacijski format 

Upravni odbor 

Zakonska osnova Provedbeni akti (Pravilnici) 

3.2.2  GENERALNA METODOLOGIJA ODABIRA KORISNIKA 

Generalna metodologija odabira korisnika bazira se na primjeni važećih pravilnika: 

a) Pravilnik o uslovima koje moraju ispunjavati korisnici sredstava Fonda za zaštitu okoliša Federacije 

Bosne i Hercegovine; 

b) Pravilnik o uslovima i načinu dodjele zajmova ili pozajmnica i drugih sredstava Fonda; 

c) Pravilnik o postupku objavljivanja konkursa i o odlučivanju o odabiru korisnika sredstava Fonda za 

zaštitu okoliša Federacije Bosne i Hercegovine; 

d) Pravilnik o kriterijima i mjerilima za ocjenjivanje zahtjeva za finansiranje projekata energijske 

efikasnosti sredstvima Revolving fonda; 

e) Ostali relevantni zakonski akti koji regulišu oblast koja je predmet javnog konkursa. 

 

Prikupljanje projekata 

Fond odabire i odobrava finansijska sredstva za finansiranje projekata energijske efikasnosti iz sredstava 

Revolving fonda na temelju Javnog konkursa. 

Ako se na osnovu prihvaćenih prijava ne iskoriste sva finansijska sredstva planirana za projekte utvrđene 

javnim konkursom, može se tokom godine za istu namjenu raspisati novi javni konkurs. 

Odluku o raspisivanju javnog konkursa donosi Upravni odbor Fonda na prijedlog direktora Fonda. 

Javnim konkursom će biti preciziran ukupan raspoloživi budžet Revolving fonda za dati poziv kao i dozvoljeni 

budžet za apliciranje po pojedinačnom projektu. Pored navedenog za svaki javni konkurs će se posebno 

Prijem prijava–evidentiranje Fond (protokol) 

definirati dozvoljeni načini isplate sredstava odnosno broj potraživanja od strane krajnjeg korisnika/klijenta. 

Javnim konkursom će se definirati i troškovi obrade zajma od strane Banke od iznosa zajma koji se fakturišu 

direktno krajnjem korisniku zajma jednokratno unaprijed nakon odobrenja zajma od strane Fonda. 

Javni konkurs za finansiranje projekata iz sredstava RF objavljuje se u “Službenim novinama Federacije BiH”, 

na web stranicama Fonda, te u najmanje dva dnevna lista koja se distributiraju na području cijele Federacije 

Bosne i Hercegovine. 

Teskt javnog konkursa sadrži:  

1. Predmet Javnog konkursa; 

2. Korisnike sredstava koji imaju pravo na podnošenje prijave; 

3. Obzirom da se radi o dodjeli povratnih sredstava, uslove koje podnosioci prijave moraju ispunjavati; 

4. Popis dokumenata koje je potrebno priložiti uz prijavu; 

5. Osnovne kriterije odabira; 

6. Mjesto i rok za dostavu prijave; 

Rok za podnošenje prijava na javni konkurs ne može biti kraći od 15 dana, niti duži od 60 dana. 

 

Javnim konkursom će biti precizirana projektno-tehnička dokumentacija potrebna za apliciranje. Između 

ostalog, kada se u sklopu spomenute dokumentacije traži dostavljanje detaljnog energetskog pregleda 

objekta/procesa koji je predmet prijave na Javni konkurs, isti mora biti ažuriran u skladu sa postojećim 

stanjem objekta/procesa. Ovo znači da ukoliko je došlo do parcijalne implementacije mjera po urađenom 

detaljnom energetskom pregledu, tj. nisu implementirane sve predložene mjere, detaljni energetski pregled 

koji se dostavlja uz aplikaciju mora biti ažuriran tako da prepozna implementirane mjere.  

 

Prijem prijava 
 
Prijave se dostavljaju poštom ili kurirom. Propisno zapakovane prijave primaju se na protokolu Fonda, na 
adresi i u vrijeme specificirano u javnom konkursu. Koverte/paketi se evidentiraju u knjigu ulazne pošte. 
  
Uz prijavu, u koverti, neophodno je dostaviti popratni akt sa prilogom „Obrazac pokazatelja projekta“. 

Odabir projekata 

U skladu s internim Pravilnicima Fonda, direktor Fonda formira Komisiju za stručnu ocjenu i odabir projekata. 

S ciljem postizanja efikasnosti provedbe procesa odabira korisnika, direktor Fonda može formirati još 

sljedeće komisije: 

a) Podkomisiju za analizu ispunjenosti formalno-pravnih uslova javnog konkursa; 

b) Komisiju za prigovore. 

Na bazi analize ispunjenosti formalno-pravnih uslova pristiglih prijava i rezultata stručnog ocjenjivanja prijava 

prema kriterijima definisanim u Javnom konkursu, Komisija za stručno ocjenjvanje izrađuje Izvještaj i daje 

stručnu ocjenu pristiglih prijava. Komisija kao rezultat svog pregleda  izrađuje  rang listu zaprimljenih 

zahtjeva, a izvještaj o provedenom postupku ocjene Komisija dostavlja direktoru Fonda.  

Direktor može osnovati Komisiju za prigovore koja će po završenoj proceduri dodjele sredstava Fonda 

razmatrati eventualne prigovore korisnika sredstava Fonda. 

Odluku o prihvatanju projekata energijske efikasnosti za koje se dodjeljuju sredstva iz Revolving fonda, po 

podnesenim prijavama na Javni konkurs donosi Upravni odbor Fonda na prijedlog direktora Fonda. 

Fond sve sudionike Javnog konkursa obavještava o Odluci Upravnog odbora Fonda o odabiru korisnika 

sredstava Revolving fonda po objavljenom Javnom konkursu, u roku od 15 dana od dana donošenja odluke. 

Odluka Upravnog odbora Fonda objavljuje se na službenoj web stranici Fonda. 

Prigovori 

Protiv odluke Upravnog odbora Fonda o odabiru korisnika sredstava Fonda po objavljenom Javnom konkursu 

i provedenoj proceduri, učesnik konkursa može podnijeti prigovor Fondu u roku od tri (3) dana od prijema 

obavijesti o rezultatima provedenog Javnog konkursa. 

Prigovorom se može tražiti preispitivanje provedene procedure u smislu eventualnih propusta u ocjeni 

prijava korisnika sredstava. U tu svrhu Direktor može osnovati Komisiju za prigovore, koja će po završenoj 

proceduri dodjele sredstava Fonda razmatrati eventualne prigovore aplikanata. Ukoliko se prigovor odnosi 

na finansijski dio kriterija čiju evaluaciju je uradila Banka, Fond će zatražiti mišljenje Banke po uloženom 

prigovoru. Upravni odbor Fonda razmatra prijedlog Komisije za prigovor i o odluci Upravnog odbora se 

aplikant obavještava pismenim putem. 

Odluka Upravnog odbora Fonda donešena o prigovoru je konačna. 

Ugovor 

Na temelju konačne odluke Upravnog odbora Fonda, odabrana Banka zaključuje sa Klijentom/krajnjim 

korisnikom pojedinačni ugovor o kreditiranju iz sredstava RF. 

Ugovorom se uređuje iznos odobrenih sredstava Fonda i dinamika njihove dodjele, uslovi i način korištenja 

dodijeljenih sredstava, način praćenja namjenskog korištenja dodijeljenih sredstava, te ostala međusobna 

prava i obaveze korisnika sredstava Fonda. 

 

4. KRITERIJ I MJERILA ZA OCJENJIVANJE ZAHTJEVA ZA DODJELU SREDSTAVA IZ REVOLVING FONDA 

ZA PROJEKTE ENERGIJSKE EFIKASNOSTI 

Zahtjevi za dodjelu sredstava Fonda ocjenjuju se prema kriterijima i mjerilima propisanim konkursom.  

Generalna metodologija odabira korisnika bazira se na primjeni važećih pravilnika: 

a) Pravilnik o uslovima koje moraju ispunjavati korisnici sredstava Fonda za zaštitu okoliša Federacije 

Bosne i Hercegovine; 

b) Pravilnik o uslovima i načinu dodjele zajmova ili pozajmnica i drugih sredstava Fonda; 

c) Pravilnik o postupku objavljivanja i o odlučivanju o odabiru korisnika sredstava Fonda; 

d) Pravilnik o kriterijima i mjerilima za ocjenjivanje zahtjeva za finansiranje projekata energijske 

efikasnosti sredstvima Revolving fonda  

e) Ostali relevantni zakonski akti koji regulišu oblast koja je predmet javnog poziva. 

Kriteriji za ocjenu izvodivosti ulaganja, odnosno utvrđivanja finansijske, ekonomske, tehničke i kadrovske 

sposobnosti, te očekivanih pozitivnih učinaka sredstava koja se namjeravaju uložiti, biće određeni u 

konkursnoj dokumentaciji i moraju biti u skladu sa Pravilnikom o kriterijima i mjerilima za ocjenjivanje 

zahtjeva za finansiranje projekata energijske efikasnosti sredstvima Revolving fonda. 

Osnovni kriteriji i mjerila za ocjenjivanje zahtjeva i određivanje prednosti pri dodjeli sredstava Fonda su: 

1. Finansijski kriteriji (max. 50 bodova) 

2. Tehnički kriteriji (max. 40 bodova) 

3. Socijalno-ekološki kriteriji (max. 10 bodova) 

Za sva tri kriterija ponuđeni su određeni podkriteriji. U zavisnosti od namjene javnog  konkursa, mijenjat će 

se broj podkriterija za ocjenjivanje. S tim u vezi, u procesu bodovanja omogućit će se svim aplikantima 

linearno dodjeljivanje 60% ocjene podkriterija koji NE ULAZE u evaluaciju, a koji će se „vidjeti“ u konačnom 

zbiru po datom kriteriju. 

Ukoliko prijava po bilo kojem podkriteriju bude diskvalifikovana na osnovu dole navedenih diskvalifikacionih 

parametara, ista se ODABCUJE iz dalje evaluacije. 

 

Finansijski kriteriji  

Metodologija ocjenjivanja finansijskog kriterija je podijeljena na dva segmenta: Finansijski kriterij Klijenta 

(Banka) i Finansijski kriterij Projekta (Fond). 

U svrhu posredovanja pri plasmanu sredstava iz Revolving fonda odabrana je finansijska institucija, Banka. 

Banka će davati mišljenje o bonitetu, kreditnoj sposobnosti podnosioca zahtjeva, te ponuđenom kolateralu 

za traženi zajam, a na osnovu upita i dostavljene liste i drugih podataka od strane Fonda. 

Banka će raditi evaluaciju dijela finansijskog kriterija na sljedeći način: 

 

 

FINANSIJSKI KRITERIJI 

Kriteriji Klijenta Broj bodova Principi i mjerila ocjenjivanja 

1. Kvalitet obezbjeđene garancije 35 
DA 

Ocjena bazirana na preporukama finansijske institucije. 
NE 

2. Kredit rejting Klijenta 40 
DA 

Ocjena bazirana na preporukama finansijske institucije. 
NE 

3. Ocjena projektnih rizika i kapaciteta Klijenta da 
uspješno njima upravlja* 

25 DSCR je koeficijent pokrića otplate duga koji je tipični 
koeficijent likvidnosti kojim se iskazuje sposobnost 
preduzeće da ispuni svoje finansijske obaveze, tj. 
otplate glavnice i kamate zajma. 
Klijentima sa izračunatim DSCR-om koji je manji od 1 
se DISKVALIFICIRAJU. 

DA NE 

Banka će svoje mišljenje po datim kriterijima iskazivati u opcijama DA/NE sa stanovišta prihvatljivosti Klijenta 

po kriterijima Banke. Negativno konačno mišljenje Banke o klijentu je ujedno i eliminatorni kriterij u procesu 

evaluacije. Ukoliko Banka dâ pozitivno mišljenje o Klijentu, isti ostvaruje 100 bodova, te se nastavlja postupak 

evaluacije. Pozitivno mišljenje Banke nosi 50% ocjene po finansijskom kriteriju. 

Evaluaciju preostalih 50% finansijskog kriterija radi svaki evaluator Stručne komisije Fonda na sljedeći način: 

FINANSIJSKI KRITERIJI 

Kriteriji projekta 
Maksimalan 

broj bodova 
Ostvareni broj bodova 

1.  

Ušteda energije po ukupnoj vrijednosti investicije [kWh/KM] 

(godišnje uštede ukupne energije/ukupna vrijednost projekta) 

10 
Projekat s uštedom energije manjom 

od 15% se DISKVALIFICIRA 
Minimalno 15% sredstava za otplatu kredita mora biti osigurano 

mjerljivim ostvarenim uštedama (Ušteda na investiciju/ukupna 

vrijednost projekta*100%) 

2. NPV 10 
Projekat s NPV koja je manja ili 

jednaka 0KM se DISKVALIFICIRA 

3. IRR 15 
Projekat s IRR koji je manji od 10% se 

DISKVALIFICIRA 

4. Period povrata (maksimalno do X godina) 10 
Projekat s periodom povrata preko 7 

godina se DISKVALIFICIRA 

5. Diskontovani period povrata (do X godina) 10 
Projekat s periodom povrata preko 7 

godina se DISKVALIFICIRA 

6. Indeks profitabilnosti 15 
Projekat s IP manjim od 1 se 

DISKVALIFICIRA 

7. ROI 10  

8. Visina ukupne investicije (ukupni troškovi projekta u vrijednosti od X 

KM) 
10  

9. Udio sopstvenog učešća u investiciji  5  

10. DSCR (pokazatelj pokrića otplate duga) 5  

 Ukupno: 100  

Konačna ocjena po finansijskom kriteriju se dobiva na način da se broj osvojenih bodova od strane Banke kao 

i broj osvojenih bodova od strane Stručne komisije umnoži sa dodijeljenim ponderom. Ukupan rezultat po 

finansijskom kriteriju je zbir po oba osnova. 

Kriteriji Broj bodova Ponder Ukupno 

Finansijski kriterij projekta 
(Banka) 

 50  

Finansijski kriterij klijenta (Fond)  50  

Ukupan rezultat Finansijskog kriterija:  

Tehnički kriterij 

Tabela za ocjenu tehničkog kriterija koju radi evaluator Stručne komisije je: 

TEHNIČKI KRITERIJ 

Kriteriji projekta 
Maksimalan broj 

bodova 
Ostvareni broj bodova 

1. Procenat uštede ukupne energije (povećanja energetske 
efikasnosti) (%) 

10  

2. Iznos godišnje uštede toplotne energije [kWh/godišnje] 10  

3. Iznos godišnje uštede električne energije [kWh/godišnje] 10  

4. Procenat smanjenja emisije gasova (predstvalja odnos trenutne 
emisije CO2 i emisije scenarija mjera EE koji se predlaže 
aplikacijom za realizaciju) (%) 

5  

5. Iznos godišnjeg ukupnog smanjenja emisije 
[t CO2/godišnje] 

5  

6. Pouzdanost ponuđene tehničke specifikacije 
opreme/usklađenost sa zahtjevima Javnog konkursa 

10  

7. Pouzdanost tehničkih kalkulacija i parametara usklađenost sa 
zahtjevima Javnog konkursa 

15  

8. Realnost planova sa aspekta vremenske realizacije/usklađenost 
sa zahtjevima Javnog konkursa 

15  

9. Realnost planova sa aspekta troškova realizacije tehnološkog 
rešenja/ usklađenost sa zahtjevima Javnog konkursa 

15  

10. Drugi specifični kriteriji u zavisnosti od kategorije projekta 5  

 Ukupno: 100  

Tehničke kriterij svakog projekta ocjenjuje pojedinačno svaki član komisije. Konačna ocjena evaluacije svakog 

člana komisije po ovom kriteriju je zbir svih ocjena po pojedinačnim kriterijima (od 1 do 10). 

Socijalno - ekološki kriterij 

Ocjena ovog kriterija se bazira na analizi ciljeva, značaja i očekivanih rezultata i lokacije predloženog projekta 

sa aspekta smanjenja onečišćenja okoliša i negativnog utjecaja na okoliš, zaštićena područja i ekološki 

značajna područja. 

Tabela za ocjenu socijalno-ekološkog kriterija koju radi evaluator stručne komisije je: 

SOCIJALNO-EKOLOŠKI KRITERIJ 

Kriteriji projekta Maksimalan broj bodova  Ostvareni broj bodova 

1. Smanjenje emisije CO2* 20  

2. Podizanje valiteta vazduha* 20  

3. Smanjenje nivoa zagađenja različitim agensima* 20  

4. Podizanje kvaliteta boravka u objektima* 20  

5. Razvoj nerazvijenih područja* 20  

 Ukupno: 100  

Broj bodova za svaki kriterij predstavlja aritimetički prosjek ocjena svakog evaluatora za taj kriterij. 

Ukupan broj bodova po projektu se dobiva umnoškom bodova po datom kriteriju sa pripadajućim ponderom. 

Ukupan ponderisani rezultat projekta 

Kriteriji Broj bodova Ponder Ukupno 

Finansijski 
 

50 
 

Tehnički 
 

40 
 

Socijalno-ekološki 
 

10 

Ukupan rezultat projekta 
 

Ukoliko se koriste svi podkriteriji u evaluaciji, najveći broj bodova koji aplikant može osvojiti iznosi 100 

bodova. 

Prednost pri dodjeli sredstava Fonda imaju korisnici sredstava s većim brojem ostvarenih bodova. 

U slučajevima da bilo koji podkriterij od 1 do 6 „Finansijskog kriterija“ nije ispunjen, projekat se diskvalificira. 

Fond zadržava pravo da zatraži dodatna pojašnjenja od podnosioca prijave ukoliko smatra da iz prethodno 

dostavljene dokumentacije nije jasno da li su uslovi za dodjelu sredstava iz Revolving fonda ispunjeni u 

cjelosti, te će u tom slučaju odrediti i dodatni rok za dostavljanje pojašnjenja. Ova pojašnjenja ne smiju 

suštinski mijenjati samu prijavu. 

Zahtjev će se odbiti ako se u navedenom roku ne dopuni, a dopunjeni zahtjev ponovo se razmatra i ocjenjuje 

u skladu sa propisanim kriterijima i mjerilima. 

Na osnovu ocjene zahtjeva prema kriterijima i mjerilima i ostvarenom broju bodova, primljeni zahtjevi se 

svrstavaju na rang listu. 

Po okončanju procedure ocjene prijava Komisija za stručnu ocjenu i odabir prijava po Javnom konkursu će 

sačiniti izvještaj o provedenom postupku ocjenjivanja i odabira projekata po javnom konkursu s 

obrazloženjem, te izraditi listu prednosti s obzirom na broj ostvarenih bodova. Izvještaj se dostavlja 

Direktoru. 

Odluku o odobrenju sredstava Klijentima Revolving fonda na temelju objavljenog Javnog konkursa donosi 

Upravni odbor, a na prijedlog Direktora Fonda. 

Na osnovu odluke Upravnog odbora Fonda s korisnikom sredstava sklapa se ugovor o korištenju revolving 

sredstava. 

Ugovorom se utvrđuju iznosi odobrenih sredstava Fonda, dinamika njihove dodjele, uslovi i način korištenja 

dodijeljenih sredstava, način praćenja namjenskog korištenja dodijeljenih sredstava, te uređuju ostala 

međusobna prava i obaveze. 

4.1. USLOVI KOJE MORAJU ISPUNJAVATI KORISNICI SREDSTAVA FONDA 

Pravne i fizičke osobe kao i druge fizičke osobe, mogu postati korisnici sredstava Fonda, ukoliko ispunjavanju 

uslove prema članu 6. Pravilnika o uslovima i načinu dodjele zajmova ili pozajmica i drugih sredstava Fonda 

(Službene novine Federacije BiH br. 75/10). 

4.2. NAČIN DODJELE SREDSTAVA FONDA 

Sredstva iz Revolving fonda dodjeljuju se korisnicima sredstava radi finansiranja projekata energijske 

efikasnosti putem zajma. 

Fond može sredstva dodjeljivati direktno ili putem finansijske institucije.  

U postupku dodjele sredstava iz Revolving fonda za projekte energijske efikasnosti, Fond sarađuje sa 

bankarskim sektorom u Federaciji Bosni i Hercegovini. 

Upravni odbor Fonda može donijeti odluku o saradnji i sa drugim finansijskim institucijama radi provjere 

izvodljivosti ulaganja, odnosno procjene finansijske i privredne sposobnosti korisnika sredstava. 

Radi osiguranja povrata zajmova, Fond utvrđuje (u uslovima konkursa) minimalne zahtjeve za potrebnim 

instrumentima osiguranja sredstava, a konkretni instrumenti osiguranja plasmana sredstava Fonda utvrđuju 

se ugovorom o zajmu za svaki pojedini projekat u koji se ulažu sredstva Fonda. 

Sredstva zajma Fonda se ne mogu odobriti dok korisnik sredstava ne osigura ugovorene instrumente 

osiguranja plaćanja te otvori transakcijski račun kod ugovorne banke. 

4.3. PROVJERA IZVODLJIVOSTI ULAGANJA I OČEKIVANIH EFEKATA NA OKOLIŠ 

Kod davanja zajmova, Fond provodi Javni konkurs gdje Komisija vrši procjenu izvodljivosti ulaganja i 

očekivanih pozitivnih efekata po okoliš na temelju dostavljene prijave. 

Fond neće dati zajam ako utvrdi da je izvodljivost ulaganja sredstava sporna. 

Fond će odobrena sredstva stavljati na raspolaganje korisniku sredstava prema fazama ulaganja i 

ispostavljenim situacijama, a u skladu se uslovima iz Javnog konkursa i Ugovora. 

U slučaju da je neka obročna obaveza po zajmu dospjela, a nije plaćena, Fond će upotrijebiti onaj instrument 

osiguranja od kojeg se očekuje najbrža naplata dospjele obaveze. 

4.4. KONTROLA NAMJENSKOG TROŠENJA SREDSTAVA 

Sredstva Fonda, bez obzira radi li se o direktnom ili indirektnom finansiranju, imaju namjenski karakter. U 

ugovoru o dodjeli sredstava mora se navesti pravo Fonda o kontroli namjenskog korištenja sredstava Fonda. 

Za slučaj nenamjenskog korištenja sredstava, korisnik sredstava je dužan iznos nenamjenski utrošenih 

sredstava vratiti Fondu zajedno sa pripadajućom zakonskom zateznom kamatom, koja teče od dana prijema 

sredstava pa do dana povratka na račun Fonda i nadoknaditi nanesenu štetu Fondu u skladu sa Zakonom o 

Fondu, te odgovarajućim odredbama Zakona o obligacionim odnosima. 

Sredstva Fonda moraju biti korištena u skladu sa njihovom namjenom i rokovima korištenja kako je to 

utvrđeno konkursom ili ugovorom. 

U slučaju dodjeljivanja sredstava po obrocima, odnosno situacijama, korisnik sredstava dužan je 

dokumentirati namjensko korištenje za svaki obrok odnosno situaciju posebno, kao i za cijeli iznos korištenih 

sredstava Fonda. 

4.5. OTKAZIVANJE ILI ODLAGANJE PLAĆANJA KORISNIKU SREDSTAVA 

Fond može otkazati ili odložiti plaćanje ugovorenih sredstava korisniku sredstava, te zahtjevati vraćanje 

sredstava ako korisnik: 

• Dodijeljena sredstva dijelom ili u cjelini troši nenamjenski, 

• Ne poštuje odredbe ugovora ili opšte akte Fonda, ukoliko se ugovor poziva na njegove odredbe; 

• Nepravilno koristi sredstva Fonda i odstupa od preuzetih ugovorenih obaveza, 

• Ne podmiruje ugovorene obaveze, odnosno ne prati ulaganja na način kako je to utvrđeno 

ugovorom; 

• Prestane sa redovnim poslovanjem ili postane finansijski nesposoban da prati daljnji tok ulaganja; 

• Svojim poslovanjem prouzrokuje uvođenje stečajnog, likvidacijskog odnosno drugog postupka koji 

onemogućava ostvarivanje ugovorenog ulaganja. 



SMJERNICE 

za korisnike sredstava iz Revolving fonda za projekte energijske efikasnosti uspostavljenom u 

Fondu za zaštitu okoliša Federacije Bosne i Hercegovine 

 

15 

 

5. PRAĆENJE REALIZACIJE PROJEKTA  

Pravne i fizičke osobe kojima su odobrena sredstva iz Revolving Fonda za provedbu projekata (korisnici 

sredstava) dužni su dodijeljena sredstva koristiti namjenski, na način i u rokovima utvrđenim ugovorom o 

korištenju sredstava Fonda. 

Ugovor o korištenju sredstava Fonda sadrži odredbe o načinu nadzora izvođenja projekata, o načinu i 

rokovima izvještavanja Fonda, te o mjerama koje mogu nastupiti radi neispunjavanja ugovorenih obaveza i 

nenamjenskog korištenja sredstava Fonda. 

U slučaju kada se angažuje posrednička banka za realizaciju plasmana iz Revolving fonda, onda su ove 

odredbe unesene u ugovor koji klijent/krajnji korisnik sklapa sa bankom. 

Fond prati korištenje sredstava iz RF koja je dodjelio za projekte energijske efikasnosti, te nadzire njihovo 

namjensko korištenje na osnovu ugovora kako slijedi: 

a) Praćenjem na bazi redovnog izvještavanja u skladu s dinamikom definisanom ugovorom 
b) Kontrolom na bazi zahtjeva za realizaciju plaćanja koji uključuje izvještaj i ostalu prateću 

dokumentaciju 
c) Vanredna kontrola putem ovlaštene osobe 
d) Redovno izvještavanje Fonda o ostvarenim uštedama nakon provedenih aktivnosti koje su predmet 

ugovora 

5.1. NAČINI IZVJEŠTAVANJA: 

 Praćenje na bazi izvještavanja o realizaciji projekta u skladu s dinamikom definisanom ugovorom 

(za vrijeme implementacije ugovorenih aktivnosti) 

Korisnik sredstava dužan je Fondu dostavljati izvještaje prema dinamici definisanoj u ugovoru.  Izvještaj 

minimalno treba da sadrži: 

- opis realizovanih aktivnosti; 

- utrošena finansijska sredstva; 

- opis promjena u realizaciji projekta koje utiču na troškove realizacije; 

- naznaku poteškoća pri provođenju projekta s operativnim planom za njihovo rješenje; 

- odstupanja od plana provedbe projekta; 

- ostale podatke bitne za provedbu projekta odnosno druge aktivnosti i izvršenje ugovorenih obaveza. 

Na bazi redovnih izvještaja, Fond može ocjeniti uspješnost realizacije projekta i zavisno od potrebe odlučiti o 

detaljnoj kontroli putem ovlaštenih osoba stručnih za eventualno predočenu problematiku. 

*Prilog 6: obrazac mjesečnog izvještaja za RF 

 Kontrola na bazi zahtjeva za realizaciju plaćanja  

U okviru zahtjeva za izvršenje plaćanja za realizovane aktivnosti, Korisnik je obavezan dostaviti u Fond 

sljedeću dokumentaciju:  

- Izvještaj o napretku realizacije ugovora; 

- Situaciju / fakturu (Korisnika prema Fondu na zadatom formatu); 

- Projektno-tehničku dokumentaciju relevantnu za plaćanje; 

- Izvještaj nadzora; 

- Set finansijskih dokumenata koje je izvršioc dostavio Korisniku, a odnose se na zahtjev za plaćanje 

(fakturu izvršioca usluge); 

- Dokazi mjera, količina i cijena izvršenih aktivnosti (građevinska knjiga i dnevnik); 

- Ostali dokumenti u skladu s specifičnošću projekta uključujući i eventualne izvještaje inspekcijskih 

službi. 

Set dokumentacije uz zahtjev za plaćanje se evidentira na protokolu i proslijeđuje u Sektor energetske 

efikasnosti, Odjel za pripremu, praćenje i realizaciju EE projekata iz Revolving Fonda, odnosno stručnoj osobi 

koja prati predmet.  

Prilikom kontrole realizacije ugovora, a u svrhu plaćanja klijentu/korisniku, odgovorno stručno lice obavezno 

je izvršiti sljedeće: 

1. Analizu projektne dokumentacije 

2. Utvrditi usklađenost predočenog stanja u izvještaju sa realizacijom na terenu kontrolišući sljedeće:  

- Vrste realizovanih aktivnosti; 

- Količine/obim realizovanih aktivnosti; 

- Kvalitet realizovanih aktivnosti; 

- Dinamiku realizovanih aktivnosti; 

- Realizaciju iskazanu kroz finansijki izvještaj; 

- Ostale dokumentacije relevantne za specifičan ugovor. 

Fond će vršiti monitoring utroška plasiranih sredstava krajnjim korisnicima da bi utvrdio namjensko trošenje 

istih. Po utvrđivanju činjeničnog stanja, a u skladu sa odlukom o finansiranju krajnjeg korisnika, Fond će dati 

pismenu instrukciju banci posredniku na osnovu koje će banka dostaviti sljedeću tranšu ili stopirati daljnje 

tranše. 

U slučaju utvrđivanja nenamjenskog trošenja sredstava od strane krajnjeg korisnika, stopirat će se sve 

eventualne daljnje tranše, te će banka sva prethodno doznačena sredstva proglasiti dospjelim, a krajnji 

korisnik će dospjela sredstva morati vratiti odmah.  

Banka posrednik će gore date odredbe unijeti u ugovor o finansiranju sa svakim pojedinačnim korisnikom 

zajma. 

Po završetku realizacije projekta i utroška dodjeljenih sredstava od strane Fonda, Korisnik/Klijent je dužan 

podnijeti Fondu Završni izvještaj i Izjavu o završetku projekta. 

 
*Prilozi 7, 8, 9: obrazac privremene/konačne situacije za RF, Završni izvještaj i Izjava o završetku projekta 

 

 

 Vanredna kontrola putem ovlaštene ososbe 

Pored praćenja na bazi redovnog izvještavanja i kontrole na bazi zahtjeva za realizaciju plaćanja, Fond  ima 

pravo izvršiti i vanrednu kontrolu. 

Vanredna kontrola obuhvata: 

-  prethodnu analizu statusa realizacije projekta na bazi primljene dokumentacije  

-  kontrolu fizičke realizacije neposrednim uvidom na licu mjesta. 

Izvještaj o vanredoj kontroli dostavlja se direktoru Fonda i Korisniku. U zavisnosti od rezultata izvještaja, u 

slučaju potrebe, stručne službe Fonda i Korisnik  organizuju koordinacioni sastanak na kojem:  

- definišu prisutnu problematiku,  

- izrađuju akcioni plan prevazilaženja problema.  

Akcioni plan poduzimanja neophodnih mjera za poboljšanje realizacije obuhvata:  

- definisanje neophodnih mjera 

- definisanje dinamike realizacije mjera 

- definisanje odgovornog subjekta/osobe za realizaciju mjera 

- eventualne naredne korake  

 Redovno izvještavanje Fonda o ostvarenim uštedama nakon provedenih aktivnosti koje su 

predmet ugovora 

Pored praćenja na bazi redovnog izvještavanja i kontrole na bazi zahtjeva za realizaciju plaćanja, propisuje se 

i izvještavanje Fonda nakon realizacije ugovorenih aktivnosti sa aspekta ostvarenih ušteda. Ovakav vid 

izvještavanja obavezan je do isteka perioda povrata investicije.  

Izjavom o završetku projekta, Korisnik potvrđuje da je izvršio ugovorne obaveze u dijelu koji se odnosi na 

provedbu mjera energijske efikasnosti navedenih u projektu te da su ostvareni preduslovi za ostvarenje 

ušteda.  

Korisnik sredstava Fonda se nakon realizacije mjera povećanja energijske efikasnosti obavezuje na praćenje 

i analizu potrošnje energije i vode koju je potrebno provoditi na mjesečnom nivou. 

Mjesečno praćenje potrošnje odnosi se na kontrolu potrošnje energenta  i vode putem izdanih računa od 

distributera za svako mjerno mjesto. 

Potrošnju i troškove je potrebno uporediti: 

- s potrošnjom i troškovima prethodnog mjeseca  

- s potrošnjom i troškovima istog mjeseca prethodne godine 

O rezultatima praćenja uštede i racionalnog korištenja energije i vode, Korisnik je dužan izvještavati Fond 

putem izvještaja (tabelarni prikaz) nakon provedenih mjera. Izvještaj ove vrste podnosi se dva puta godišnje 

(u periodu trajanja otplate zajma) i to prije i poslije grijne sezone (oktobar - april).  

Monitoring ostvarenih efekata u javnom sektoru će se paralelno vršiti i kroz EMIS platformu. S tim u vezi, svi 

krajnji korisnici iz javnog sektora moraju biti prijavljeni i evidantirani u EMIS bazi najdalje do podnošenja 

prvog izvještaja o ostvarenim uštedama. 

Ukoliko se radi o industrijskim procesima ostvarene uštede potrebno je prikazati izdvojeno od ostale 

utrošene energije. 

Ako Korisnik ne postupi u skladu sa prethodnim stavovima ovoga člana, Fond može istom uskratiti svaku 

daljnju finansijsku pomoć iz sredstava Fonda, odnosno uskratiti dodjelu sredstava zaključenjem Ugovora 

povodom aplikacija Korisnika na javne konkurse na sličnim projektima u okviru djelatnosti Fonda. 

Prilog 10: obrazac Ostvarene uštede- RF 

5.2. FINANSIJSKO PRAĆENJE REALIZACIJE PROJEKTA  

Finansijsko praćenje namjenskog korištenja sredstava koja je Fond za zaštitu okoliša Federacije BiH dodijelio 

za finansiranje projekata energijske efikasnosti vrši se u skladu sa Pravilnikom o načinu praćenja namjenskog 

korištenja sredstava i ugovorenih prava i obaveza,  

Praćenje realizacije Projekata predviđa se u dvije faze i to: 

a) Praćenje realizacije projekta u fazi implementacije mjera i  

b) Praćenje povrata sredstava (otplata zajma) 

5.3. PRAĆENJE REALIZACIJE PROJEKTA U FAZI IMPLEMENTACIJE MJERA  

Po primitku izvještaja i stručnog mišljenja od strane Odjela za pripremu, praćenje i realizaciju EE projekata iz 

Revolving Fonda, Služba za finansijsko praćenje realizacije kontroliše i potvrđuje ispravnost finansijske 

dokumentacije dostavljene uz izvještaj. 

Provjera finansijske dokumentacije podrazumijeva: 

- formalnu provjeru da li dostavljeni finansijski dokument posjeduje sve zakonski propisane elemente 

(npr. datum, broj računa, itd.), u skladu sa pravilima struke. 

- da li su vrijednosti iskazane u dostavljenoj dokumentaciji u skladu sa uslovima definisanim u ugovoru. 

Na bazi tehničke i finansijske provjere, Finansijska služba provjerava i priprema odobrenje za plaćanje koje 

odobrava Direktor Fonda čime se daje saglasnost Banci da izvrši plasman zajma po dostavljenoj situaciji. 

Finansijska dokumentacija na bazi koje je izvršeno plaćanje zajma čuva se u službi za finansijsko praćenje 

realizacije projekata, a u skladu sa Pravilnikom o arhivskom poslovanju. 

5.4. PRAĆENJE POVRATA SREDSTAVA (OTPLATA ZAJMA) 

Praćenje povrata sredstava (otplate zajma) u skladu sa Ugovorom sa bankom – komisionarom – obavlja se u 

Finansijskoj službi koja plasman zajmova prati na osnovu datih odobrenja Banci kao i dostavljenih izvještaja 

Banke o obavljenim plasmanima i povratima.  

Služba finansija na mjesečnoj osnovi usaglašava stanje datih zajmova i izvršenih povrata, kako s Bankom tako 

i sa Službom knjigovodstva. 

Služba finansija Fonda nakon proteka vremena definiranog Ugovorom s Bankom i Klijentom/krajnjim 

korisnikom u vezi sa urednom otplatom zajma, obavještava Sektor za pravne poslove o pokretanju postupka 

prinudne naplate. 

 

 

5.5. PRAVNO POSTUPANJE U SLUČAJU NE ISPUNJAVANJA OBAVEZA VRAĆANJA KREDITA 

Nakon što korisnik sredstava/klijent ni nakon pismene opomene bilo Fonda, bilo Banke (u zavisnosti od toga 

kojim načinom se plasiraju sredstva revolving fonda) zbog neurednog vraćanja zajma (kontinuirane neuplate 

rata, odnosno prekoračenje rata, nedovoljne uplate iznosa anuiteta, obročne otplate i sl.) ili uopće ne 

postupanja po svim obavezama iz odredaba Ugovora, ne počne da u ostavljenom roku iz opomene, uredno 

izvršava svoje obaveze iz ugovora, Fond će kao davalac sredstava svoja prava ostvarivati putem nadležnog 

suda u parničnom, odnosno izvršnom postupku.  

6. PRILOZI 

12. Šema implementacije projekata na bazi javnog konkursa 

13. Format aplikacije-prijave na javni konkurs za revolving fond 

14. Obrazac za finansijski pregled projekta 

15. Obrazac za dinamički pregled projekta 

16. Nacrt ugovora o kreditu (Fond-Klijent/krajnji korisnik-Banka) 

17. Obrazac – mjesečni izvještaj 

18. Obrazac privremene/konačne situacije 

19. Obrazac – završni izvještaj 

20. Izjava o završetku projekta 

21. Obrazac – ostvarene uštede 

 

 

 

 

 

 

 

 

 

 

 

 



 

 

PRILOG 1 Šema implementacije projekata na bazi javnog konkursa 

PRILOG 3 OBRAZAC ZA FINANSIJSKI PREGLED PROJEKTA 

PRILOG 4 OBRAZAC ZA DINAMIČKI PREGLED PROJEKTA 

PRILOG 5 Naljepnica za kovertu za prijavu aplikacije 

 

 

  



 

 

PRILOG 6 Nacrt pojedinačnog ugovora (Klijent – Banka) 

PRILOG 7 Obrazac – Mjesečni izvještaj 

PRILOG 8 Obrazac Privremene/konačne situacije 

PRILOG 9 Obrazac – Završni izvještaj 

PRILOG 10 Obrazac – Izjava o završetku projekta 

PRILOG 11 Obrazac – Ostvarene uštede 

